
CONCELLO DE CARBALLO

15100 CARBALLO

CONVENIO URBANÍSTICO DE EXECUCIÓN DE PLANEAMENTO PARA A CESIÓN
ANTICIPADA DE PARCELA E RECOÑECEMENTO DE APROVEITAMENTO URBANÍSTICO

QUE SE CORRESPONDE AO PROPIETARIO RESPECTO DO ÁMBITO SUR-D SR-5 DO
PXOM - RATIFICACIÓN

“Na casa do Concello de Carballo, ás 10,00 horas do 24 de outubro de 2023

REUNIDOS

D. Alberto Varela Trigo, con DNI 76301823J e domicilio na rúa Muíño nº 74 de Carballo (A
Coruña).

D.  Evencio  Ferrero  Rodríguez,  con  DNI  76321421S,  na  súa  condición  de  Alcalde,
actuando en nome e  representación do  CONCELLO DE CARBALLO (A  Coruña),  en
virtude  das  facultades  que  lle  outorga  o  artigo  21.1  b)  da  Lei  7/1985,  do  2  de  abril,
reguladora das bases do réxime local. 

Interveñen nas súas respectivas condicións de propietario ÚNICO da parcela e Alcalde do
Concello, segundo se manifestou.

Asiste ao acto,  D. Miguel Piñeiro Souto, Secretario Xeral do Concello de Carballo (A Coruña),
como  fedatario,  e  en  uso  das  facultades  outorgadas  polo  artigo  3.2.i)  do  Real  Decreto
128/2018,  de  16  de  marzo,  polo  que  se  regula  o  réxime  xurídico  dos  funcionarios  de
Administración Local con habilitación de carácter nacional.

Os reunidos, recoñécense reciprocamente, no concepto das súas respectivas intervencións,
capacidade legal suficiente para obrigarse en virtude do presente “Convenio de execución do
planeamento  urbanístico  para  a  cesión  anticipada  de  parcela  e  recoñecemento  do
aproveitamento urbanístico que corresponde ao Propietario  respecto so ámbito SUR-D SR-
5”, e para ese efecto EXPOÑEN os seguintes ANTECEDENTES E FUNDAMENTOS XURÍDICOS:

ANTECEDENTES

I.- Que D. Alberto Varela Trigo é propietario por xustos e lexítimos títulos da totalidade da
parcela  cuxa cesión se pretende, figurando inscrita ao seu nome no Rexistro da Propiedade
de Carballo (Tomo 1405, Libro 535, Folio 39, Finca 46771 e inscrición 1ª), tal e como consta
na Nota Simple Informativa de data 13/01/2022 expedida polo citado Rexistro da Propiedade
de Carballo coa seguinte descrición:

" Monte raso y brañal "DE LA PINTURA o MUIÑO", en esta parroquia y municipio de
Carballo,  de  cabida  CUATRO  MIL  TRESCIENTOS  VEINTIUN  METROS  NOVENTA
DECÍMETROS CUADRADOS, Linda: Norte, Jesusa Varela Puñal; Sur, porción segregada
de esta finca e incluída en el polígono 5; Este, José Díaz Docampo, y Clotilde Vilariño, y
muro; y Oeste, parcela segregada de esta finca incluída en el Polígono 5".

  Se transcribe a continuación o contido da citada Nota Simple de xeito extractado:

Documento electrónico asinado dixitalmente cuxa integridade garántese mediante cotexo na Sede Electrónica deste 
Organismo co Código de Verificación Dixital (CVD) especificado á marxe.
(artigo 42.b da Lei 40/2015, de 1 de outubro, de Réxime Xurídico do Sector Público)

15100 CARBALLO
A Coruña

A  finca  rexistral  descrita  coincide  parcialmente  coa  parcela  con  referencia  catastral
5456915NH2855N0001GM  que  amosa  unha  superficie  gráfica  de  2.764  m².  Segundo  a
información que consta na CERTIFICACIÓN CATASTRAL DESCRITIVA E GRÁFICA a parcela
amosa os seguintes lindeiros:

- Norte: parcela con ref. catastral 5456914NH2855N0001YM na que se sitúa o Centro de
Saúde.
- Sur: Vial previsto no PXOM que enlaza coa Avda. do Ambulatorio.
- Leste: Parcela 5456927NH2855N0001RM e parcela catastral 5456929NH2855N0001XM.
- Oeste: Vial previsto no PXOM en prolongación da rúa Médico Eduardo Mariño.

Efectuando unha medición sobre a cartografía dispoñible, da parcela catastral e as dúas rúas
en proxecto, resulta unha superficie duns 4.400,00 m² que se asemella á que consta na nota
simple emitida polo Rexistro da Propiedade de Carballo.

Documento electrónico asinado dixitalmente cuxa integridade garántese mediante cotexo na Sede Electrónica deste 
Organismo co Código de Verificación Dixital (CVD) especificado á marxe.
(artigo 42.b da Lei 40/2015, de 1 de outubro, de Réxime Xurídico do Sector Público)

Situación da parcela sobre a ortofoto do PNOA 2020

II.- Segundo  o  Plan  Xeral  de  Ordenación  Municipal  do  Concello  de  Carballo  (aprobado
definitivamente por Orde da CMAOT do 04/02/2016 da Xunta de Galicia, publicada no  DOG e
BOP o 26  de  febreiro  de  2016)  a  citada  parcela  está  en terreos  clasificados  como solo
urbanizable delimitado, incluídos no sector SUR-D SR-5 (unha parte está cualificada como
sistema local de equipamento para servizos varios (SL EQ2-V) e o resto como viario).

Situación da parcela na cartografía do PXOM

Documento electrónico asinado dixitalmente cuxa integridade garántese mediante cotexo na Sede Electrónica deste 
Organismo co Código de Verificación Dixital (CVD) especificado á marxe.
(artigo 42.b da Lei 40/2015, de 1 de outubro, de Réxime Xurídico do Sector Público)

III.- En data de 29 de outubro  de 2021, o  Consello  da  Xunta aprobou  o denominado Plan
de  Infraestruturas   Sanitarias  de  Atención   Primaria.  Entre  os  obxectivos  da  Fase  1  de
prioridade do  devandito  plan atópase  a  creación dun novo Centro  Integral  de  Saúde
(CIS) na Comarca de Bergantiños que se propón instalar na vila de Carballo, sobre a base do
actual centro de saúde, sendo necesaria unha ampliación dos seus espazos, para dar cabida
ao  incremento  de  consultas,    albergar  consultas  especializadas,  ampliar  a  área  de
fisioterapia,  mellorar a funcionalidade de radioloxía,  crear unha área integral  da muller e
unha área de hemodiálise. 

Para poder levalo a cabo necesitase unha ampliación do Centro de Saúde existente nunha
superficie de 1.820,60 m2 facilitando así a integración nunha única infraestrutura de toda a
oferta asistencial para Carballo e comarca.

Respecto das distintas alternativas para a ubicación do CIS plantexadas polo Concello de
Carballo,  a  Consellería  de  Sanidade  considerou  como a  única  opción  posible  e  viable a
construción do mesmo de forma anexa ao edificio existente actualmente. Para iso é necesario
obter a propiedade do solo da parcela afectada, a medio da cesión polos propietarios da
parcela cualificada como equipamento no SUR-D S- R5 así como dos viarios que  circundan á
parcela dotacional (mantendo os propietarios o aproveitamento urbanístico que corresponde
a  eses  terreos)  para  permitir  o  funcionamento  do  equipamento  previsto,  e  posibilitar  a
imprescindible urbanización da parcela dotacional,  ao amparo do disposto no art. 227 do
Decreto 143/2016, do 22 de setembro, polo que se aproba o Regulamento da  Lei 2/2016, do
10 de febreiro, do Solo de Galicia (RLSG).

A dispoñibilidade  efectiva  e  a  cesión da  titularidade  da  superficie  dos  solos  afectados  é
necesaria e prioritaria para a execución da urbanización e construción do CIS por parte da
Consellería de  Sanidade.

Ao presente convenio chégase de común acordo coa propiedade despois de conversacións
mantidas  coa mesma a resultas  das  distintas  solicitudes  plantexadas  polo  propietario  ao
Concello de Carballo.
 
IV. Como antecedente previo remoto, temos que considerar a existencia dunha cesión previa
duns  terreos  ao Concello  de Carballo  duns  1.258 m²  efectuada polo  agora asinante  D.
Alberto  Varela  Trigo  (e aceptada polo  Pleno do Concello  de Carballo  en sesión de data
09/12/1988) para a construción do edificio que alberga o actual Centro de Saúde. En dita
cesión incluíase a condición de asfaltar as rúas alí mencionadas, sen que polo Concello se
chegase a completar dita obriga na súa integridade.

V. Con  data  do  24/03/2023,  unha  vez  realizados  os  trámites  e  informes  preceptivos,
asinouse o Convenio urbanístico de execución de planeamento entre o Concello de Carballo e
D. Alberto Varela Trigo, propietario da parcela lindeira co centro de saúde de Carballo (finca
coa referencia catastral 5456915NH2955N0001GM).

Por acordo da Xunta de Goberno Local de data 27/03/2023 aprobouse o texto inicial  do
Convenio urbanístico asinado en data 24/03/2023 e de sometelo á información pública polo
período dun mes.

A Secretaría Xeral deste concello con data do 21/06/2023, despois do período dun mes de
exposición pública do convenio, emitiu o certificado da información pública co resultado de
non terse presentadas nin alegacións nin reclamacións ao respecto.

Documento electrónico asinado dixitalmente cuxa integridade garántese mediante cotexo na Sede Electrónica deste 
Organismo co Código de Verificación Dixital (CVD) especificado á marxe.
(artigo 42.b da Lei 40/2015, de 1 de outubro, de Réxime Xurídico do Sector Público)

D.  Alberto  Varela  Trigo  con  data  03/10/2023,  núm.  de  rexistro  de  entrada
202300000005677, presentou un escrito, asinado en data 28/09/2023, polo que se ratifica
expresamente no contido do convenio asinado en data 24/03/2023 e aprobado o seu texto
pola Xunta de Goberno Local de data 27/03/2023.

A Xunta de Goberno Local  de data 09/10/2023 aprobou e ratificou o texto definitivo  do
Convenio.

FUNDAMENTOS XURÍDICOS

I. Segundo o artigo 129.3. da Lei 2/2016, do 10 de febreiro, do solo de Galicia (LSG),  os
terreos destinados a sistemas locais en solo urbanizable obteranse (…)

e) Por convenio urbanístico entre a Administración e o propietario.

 No  artigo  165  e  seguintes  da  mesma  norma  atopamos  a  regulación  dos  convenios
urbanísticos.

II. O  artigo  400  do  Decreto  143/2016,  do  22  de  setembro,  polo  que  se  aproba  o
Regulamento da  Lei  2/2016,  do 10 de febreiro,  do Solo de Galicia  (RLSG).,  regula os
Convenios urbanísticos para a execución do planeamento. 
 
III.  Nos artigos 401 a 403 do RLSG establécense as cuestións relativas á formalización,
perfección e publicidade dos convenios.

IV. O artigo 47 da Lei 40/2015, do 1 de outubro, de Réxime Xurídico do Sector Público
dispón: 

“1.-  Son convenios os acordos con efectos xurídicos adoptados polas Administracións
Públicas,  os  organismos  público  e  entidades  de  dereito  público  vinculados  ou
dependentes ou as Universidades públicas entre si ou con suxeitos de dereito privado
para un fin común”.

E exposto o que antecede, ambas partes.

ACORDAN

Primeiro.- OBXECTO DO CONVENIO. 

O presente convenio (a subscribir entre as mencionadas partes D. ALBERTO VARELA TRIGO
como propietario único da totalidade da parcela  descrita no antecedente  e o  CONCELLO  DE
CARBALLO) encontra amparo xurídico ao abeiro do recollido nos artigos 167 da  LSG e  398.3
b) do RLSG, os cales permiten a  celebración de Convenios Urbanísticos para a execución do
Planeamento en vigor.  

O  presente  convenio urbanístico formalízase para a execución do PXOM vixente  e ten como
obxecto a obtención do solo necesario para a ampliación do Centro de saúde e á construción
dun CIS por parte da Consellería de Sanidade da Xunta de Galicia. Trátase dun convenio de
innegable interese público, xa que supón unha grande mellora da asistencia sanitaria para a
poboación  de  Carballo  e  a  súa  zona  de  influencia  ao  tempo  que  incide  no  propio
desenvolvemento da zona.

Documento electrónico asinado dixitalmente cuxa integridade garántese mediante cotexo na Sede Electrónica deste 
Organismo co Código de Verificación Dixital (CVD) especificado á marxe.
(artigo 42.b da Lei 40/2015, de 1 de outubro, de Réxime Xurídico do Sector Público)

De conformidade co disposto no artigo 129 da  Lei 2/2016 de 10 de febreiro, o Convenio
Urbanístico é, precisamente, un dos medios previstos legalmente para a  obtención de solo
urbanizable. 

Segundo.- OBRIGAS DAS PARTES.

A.- OBRIGAS  DA PROPIEDADE

A.1.- A propiedade acepta ceder, neste acto, ao Concello de Carballo  a parcela descrita,
incluíndo a zona destinada a viais, libre de cargas e gravames, a fin de posibilitar a súa posta
a disposición da Consellería de Sanidade para execución das obras sinaladas no epígrafe
anterior. A tal efecto comparecerá a realizar calquera acto, sinatura ou negocio xurídico que
resulte  necesaria  para  a  formalizar  o  presente  convenio  e  a  transmisión  da  propiedade,
reservándose o aproveitamento urbanístico da superficie obxecto de cesión.

A.2.- A propiedade comprométese a participar e facilitar a execución urbanística do ámbito
de solo urbanizable delimitado denominado S-R5, con pleno respecto aos seus dereitos e
proporción aos seus deberes urbanísticos.

B.- OBRIGAS DO  CONCELLO.

O Concello comprométese  a: 

- Aceptar a titularidade da superficie obxecto de cesión, coa reserva do aproveitamento
urbanístico  da  mesma  a  favor  de  D.  Alberto  Varela  Trigo,  a  fin  de  destinala  á
construción  do CIS de Carballo  por parte da Consellería de Sanidade,  segundo o
exposto.

- Urbanizar a superficie destinada a viais polo planeamento segundo plano adxunto, no
caso de que a Consellería de Sanidade non execute a obra urbanizadora necesaria
para o funcionamento do CIS pretendido.

- Abonar  os  gastos  e  tributos  que  puidesen  derivarse  da  inscrición  rexistral  do
documento  administrativo  e  os  documentos  públicos  que  foren   necesarios  para
chegar a dita inscrición, así como calquera outro gasto inherente á mesma, notarial,
rexistral, imposto, taxa o arbitrio que resulte da firma do presente convenio.

- Recoñecer ao cedente,  D.  Alberto  Trigo Varela,  o cal  se  reserva expresamente,  o
aproveitamento  urbanístico  que  lle  puidera  corresponder  pola  superficie  cedida  no
sector de solo urbanizable SR-5 unha vez que éste se chegue a desenvolver, conforme
a edificabilidade  que  establece  a  ficha  do  sector  (0,70  m²/m²,  A.T= 0,69265000
ua/m²). con independencia de calquera cambio de denominación que puidera ter o
citado polígono. 

- Aplicar, respecto dos gastos de urbanización que se xeren coa actuación, a oportuna
compensación  en  virtude  da  cesión  efectuada  por  D.  Alberto  Varela  e  outros
propietarios en data de 1988. A tal efecto o Concello de Carballo asumirá o importe de
obra urbanizadora equivalente á valoración dos terreos cedidos para a construción do
edificio que alberga o actual Centro de Saúde A fin de completar a obriga de urbanizar
derivada da cesión gratuíta realizada por D. Alberto Varela Trigo en 1988, o Concello
asumirá os gastos de urbanización correspondentes a este propietario ata o límite do
valor  do  terreo  cedido,  segundo  a  valoración  que  se  realizará  polo  arquitecto

Documento electrónico asinado dixitalmente cuxa integridade garántese mediante cotexo na Sede Electrónica deste 
Organismo co Código de Verificación Dixital (CVD) especificado á marxe.
(artigo 42.b da Lei 40/2015, de 1 de outubro, de Réxime Xurídico do Sector Público)

municipal consonte ó establecido no  RD Lexislativo 7/2015, de 30 de outubro, polo
que se aproba o texto refundido da Lei de Solo e rehabilitación urbana e no  Real
Decreto  1492/2011,  do  24  de  outubro,  polo  que  se  aproba  o  Regulamento  de
valoracións da Lei de Solo

Terceiro.- TOMA DE POSESIÓN 

A propiedade a medio da firma do presente documento, consinte e acepta expresamente, e
pon ao dispor do Concello de Carballo a superficie da parcela citada, co  fin de que poida
executarse a obra de urbanización e a construción do mencionado CIS de Carballo, tendo
por tanto o Concello de Carballo desde esta data a dispoñibilidade dos terreos para que se
podan  levar a cabo as mencionadas obras e, no seu caso, para poñelas a disposición da
Consellería de Sanidade.

Cuarto.-  RÉXIME  XURÍDICO 

O  presente  convenio  terá  a  consideración  de  urbanístico  de  acordo  cos  artigos  165  e
seguintes da Lei 2/2016, do 10 de febreiro, do solo de Galicia e 398 e seguintes do Decreto
143/2016, de 22 de setembro, polo que se aproba o Regulamento da Lei 2/2016, do 10 de
febreiro, do solo de Galicia.

Quinto.- EFICACIA E PROCEDEMENTO DO CONVENIO
 
A validez e eficacia do presente convenio estará condicionada á súa aprobación polo órgano
municipal  competente  ao  amparo  do  disposto  nos  artigos  400  e  seguintes  do  RLSG,
someténdose o texto inicial do presente convenio ao trámite de información pública no DOG,
nun xornal de maior difusión da Provincia e no taboleiro de anuncios da sede electrónica
municipal  polo prazo dun MES.

Sexto.- NATUREZA DO CONVENIO 

En  virtude  do  sinalado  no  artigo 165.4  da  LSG  o  presente  Convenio  ten  natureza
administrativa. Para a resolución das cuestións litixiosas que puidesen suscitarse, relativas á
súa formalización,  cumprimento, interpretación, efectos e extinción serán competencia do
órgano xurisdicional contencioso-administrativo.
  
A formalización deste Convenio deberá realizarse en documento administrativo, sen prexuízo
do dereito de calquera das partes a solicitar a súa elevación a escritura pública (artigo 402.1
do Regulamento da Lei 2/2016, do 10 de febreiro, do solo de Galicia). “

E  para  que  así  conste  e  para  os  efectos  oportunos,  asínase  o  presente  Convenio  de
Colaboración, por duplicado exemplar, no lugar e data indicados no encabezamento.

CONCELLO DE CARBALLO
O Alcalde

D. Evencio Ferrero Rodríguez

D. ALBERTO VARELA TRIGO

Miguel Piñeiro Souto. Secretario Xeral do Concello de Carballo
(aos efectos do disposto no artigo 3.2.i) do Real Decreto 128/2018, de 16 de marzo, polo que se regula o réxime
xurídico dos funcionarios de Administración Local con habilitación de carácter nacional)

ANEXOS AO CONVENIO

Ao presente convenio incorpóranse os seguintes ANEXOS:
 

- Anexo 1 plano situación.
 

- Anexo 2 plano catastral.

- Anexo 3 plano de actuacións a cargo do concello.

- Anexo 4 ficha do sector S-R5.

- Anexo 5 certificación do rexistro da propiedade.

ANEXO 1. PLANO DE SITUACIÓN
 

ANEXO 2. PLANO CATASTRAL

ANEXO 3. PLANO DE ACTUACIÓNS A CARGO DO CONCELLO

ANEXO 4. FICHA DO SECTOR DE SOLO URBANIZABLE SR-5

ANEXO 5. CERTIFICACIÓN DO REXISTRO DA PROPIEDADE

